
Ներկայումս Հայաստանի Հանրապետության և Ավստրալիայի միջև օդային հաղորդակցությունների ոլորտում հարաբերությունները կարգավորված չեն միջկառավարական համաձայնագրով:
«Հայաստանի Հանրապետության կառավարության և Ավստրալիայի կառավարության միջև օդային հաղորդակցությունների մասին» համաձայնագրի նախագիծն (այսուհետ՝ Համաձայնագիր) ուղղված է օդային հաղորդակցությունների ոլորտում երկու պետությունների հարաբերությունների լիարժեք և պատշաճ իրավական կարգավորմանը, «Բաց երկնքի» քաղաքականության սկզբունքների ներդրմանը և երկու պետությունների ավիաընկերությունների համար ազատ մրցակցային դաշտի ապահովմանը:  
Համաձայնագիրը բաղկացած է 26 Հոդվածից և Հավելվածներից: Հոդվածներով հիմնականում սահմանվում և կարգավորվում են միջազգային օդային փոխադրումների իրականացման համար նշանակված ավիաընկերությունների լիազորությունները, իրավունքներն ու պարտականությունները, թռիչքային և ավիացիոն անվտանգության պահանջների պահպանման դրույթները, սակագների ձևավորման, արդար մրցակցության, առևտրային գործունեության, համագործակցային համաձայնագրերի, համակցված հաղորդակցության վերաբերյալ դրույթները, կիրառվող օրենքները, տարաձայնությունների լուծման կարգը և այլն: Համաձայնագրի Հավելվածներով սահմանվում են յուրաքանչյուր կողմի նշանակված ավիաընկերության կամ ավիաընկերությունների կողմից շահագործման համար համաձայնեցված հաղորդակցությունների երթուղիների ցանկը, սահմանվում են դրույթներ ոչ կանոնավոր չվերթների վերաբերյալ, Համաձայնագրի Հավելվածով Պայմանավորվող կողմերի ավիաընկերություններին տրվում է օդի հինգերորդ ազատության իրավունք և այլն: 
Համաձայնագրի կնքման արդյունքում օդային հաղորդակցությունների ոլորտում երկու պետությունների հարաբերությունները լիարժեք կկարգավորվեն միջկառավարական համաձայնագրի շրջանակում, ինչպես նաև Համաձայնագրի կնքումը կնպաստի երկու պետությունների միջև զբոսաշրջության և տնտեսական հարաբերությունների  զարգացմանը: 
Հաշվի առնելով վերոգրյալը` ՀՀ ԿԱ քաղաքացիական ավիացիայի գլխավոր վարչությունը Համաձայնագրի կնքումը համարում է նպատակահարմար:

